My broer se kraai

Pirrow Bekker

Vrae
1. Hoe weet ons dat die kraai die duiwel in was vir die verteller se broer? Gee twee feiete. (2)
2. Noem twee bewyse dat die verteller se broer baie vir die kraai omgegee het. (2)
3. Vir wie het die broer raad gaan vra oor sy kraai? (1)
4. Watter raad het hierdie persoon aan die broer gegee? Noem twee feite.

5. Lees die stellings deur en gee slegs die nommer en die korrekte karakter.

5.1. Hy het die kraai een oggend in die veld opgetel.
5.2. Daardie jong snawel van hom was venynig.
5.3. Almal het een en hy weet nie van beter nie.
5.4. Hy bedel elke oggend die brood by die kombuisdeur.
5.5. Hulle het hom gevra om die kraai te los. (5)

6. Noem die twee plekke waar die familie gewoonlik op die volgende tye sou sit en oor die kraai praat.

6.1. Smiddae (1)
6.2. Saans (1)

7. Die kraai het so ongelukkig in die hok gevoel. 
7.1. Is die bogenoemde stelling waar of onwaar. (1)

7.2. Gee ‘n rede vir jou antwoord in 7.1. (1)

8. Kies die korrekte antwoord en skryf net die nommer en die letter neer.

a. Later het die familie nie meer hok toe gegaan nie. 
b. Dit was nie meer mooi om na die kraai te kyk nie. 

c. Die broer was hartseer want die kraai was dood. 

d. Dit was verskriklik onaangenaam soos die kraai geskree het. (1)

9. Kies die korrekte antwoord en skryf net die nommer en die letter neer.
a. Die broer het begin stiller raak en niemand het dit besef nie.
b. Die broer het ‘n papegaai gekry en die kraai laat gaan.
c. Die broer het vir sy ma vir raad gaan vra.

d. Die broer was gelukkig omdat die kraai ongelukkig was. (1)

10. Die broer was vroeër 
a. baie besig.
b. ’n vrolike vent.
c. baie lui.
d. nie eintlik opgewek nie. (1)

11. Waarmee wou die broer die kraai se stukkende plekke smeer? (1)

12. Voltooi die stelling. Skryf net die nommer en die antwoord neer.
Drie dae nadat die broer die kraai vrygelaat het, op ‘n ……. het die kraai teruggekom. (1)

13. Drie van die antwoorde voltooi die sin korrek. Watter antwoord voltooi die sin nie korrek nie? Skryf net die nommer en die letter neer.
Van daardie Woensdag af het die broer die hok se hek… 

a. nie toegemaak nie.
b. oopgelaat.
c. met ekstra draad en hout toegemaak.
d. oopgelos. (1)

14. Op watter tyd sou die kraai…
14.1. in die hok wees? (1)

14.2. in die bos wees? (1)
15. Wat het die verteller se broer gedoen om sy liefde vir die kraai te wys? Noem twee feite. (2)

16. Wat is die les wat die leser uit hierdie kortverhaal kan leer? Verduidelik in een sin. (1)
17. Hoe het die kraai gelyk toe hy opgetel is? (3)

18. Hoekom wou die gesin hê dat hy die kraai moet loslaat? (2)

19. Hoekom wou die broer die kraai hou? (2)

20. Wat het die kraai snags gedoen wat die gesin gepla het? (1)

21. Hoekom wou die broer nie ’n papegaai hê nie? Gee twee feite. (2)

22. Toe die kraai teruggekom het, het hulle dadelik geweet dat dit hulle kraai was. Hoe het die verteller dit geweet? (1)

23. Hoe weet ons dat die kraai nou ’n vry voël was? (1)

24. Waar en wanneer het die broer die kraai opgetel? Noem drie feite. (3)

25. Waamwee het die broer vir die kraai ’n hok gemaak? Noem twee items. (2)

26. Op watter manier het die kraai seker gemaak dat die familie weet dat hy in sy hok is? (1)

27. Waarom wou die broer nie die kraai vrylaat nie? Gee twee redes. (2)

28. Die verteller se broer sê die broer moet ‘n ander voél kry. Watter tipe voél moet die broer kry? (1)

29. Wat het die broer probeer om aan die kraai se stukkende plekke te smeer? (1)

30. Hoe het hulle geweet dat die kraai wat in die hok op die werf verskyn het, die broer se kraai was?

31. Waar was die kraai bedags nadat hy teruggekom het? (1)

32. Wat het Vossie, die hings, elke oggend by die agterdeur kom soek? (1)
33. Wat het die broer gebruik om die kraai se hok mee te maak? (2)

34. drie antwoorde is korrek. Watter antwoord is nie korrek nie? Skryf slegs die nommer en die letter neer.
Hoekom wou die familie van die broer hê dat hy die kraai moes laat gaan?

Die kraai …

a. was ongelukkig in die hok.
b. het homself seergemaak in die hok.
c. het meer en meer agteruitgegaan.
d. was gesond. (1)
35. Noem twee dinge wat die broer gedoen het om vir die kraai te wys dat hy omgee. (2)

36. Lees die stellings deur en gee slegs die nommer en die korrekte naam van die karakter.

36.1. Die hings het elke oggend oor die onderdeur kom brood bedel. (1)

36.2. Bedags was hy meestal in die bos. (1)

36.3. Hy het met die voetpad aangesing gekom. (1)
37. Noem die plek waar die broer die kraai opgetel het. (1)
38. Hoeveel dae het die kraai in die hok gebly sonder om iets te eet? (1)
39. Drie van die antwoorde voltooi die volgende sin korrek. Watter antwoord is nie korrek nie?

Die kraai het …
a. nie daarvan gehou om in die hok te wees nie.
b. baie van die hok gehou.
c. groter geword en sy vere minder.
d. homself beseer. (1)
40. Wat het die familie die broer aangeraai om te doen? (1)
41. Die broer en die kraai het mekaar gehaat.
41.1. Is die bogenoemde stelling waar of onwaar. (1)

41.2. Gee ‘n rede vir jou antwoord in 41.1. (1)

42. Na drie weke was die kraai gesond en kwaaier as ooit.
42.1. Is die bogenoemde stelling waar of onwaar. (1)

42.2. Gee ‘n rede vir jou antwoord in 42.1. (1)

43. Noem twee maniere waarop die broer probeer het om vriende met die kraai te maak. (2)
44. TWEE stellings is nie korrek nie. Watter stelling voltooi die sin korrek?

Die familie kon nie van die kraai vergeet nie. Sy … gelag kon hulle nie toelaat om van hom te vergeet nie.

a. dooie
b. vriendelike
c. verwoede
d. opgewonde. (1)
45. Watter voël, volgens die verteller, sal sy broer gelukkig maak? (1)
46. Kies die korrekte antwoord om die sin te voltooi.

Volgens die broer weet die papegaai …
a. van beter.
b. nie van beter nie.
c. baie van mense.
d. te veel. (1)
47. Watter dag van die week het die broer met die verteller oor die kraai gepraat?

48. Voltooi die paragraaf hieronder met die korrekte antwoord. Jy mag ‘n antwoord net een keer gebruik. Gee slegs die nommer en die antwoord.

Kies jou antwoorde uit die volgende woorde.

	dophou, gepik, opgestaan, weggeﬂadder, wantrouig, hoor, wegraak, uithaal


Hy het 48.1. (…) en geloop, my broer. Ek het hom deur ’n venster gaan 48.2. (…) en gesien hoe hy die kraai se hok oopmaak en hom 48.3. (…). Die kraai het gespook en my broer 48.4. (…) en toe my broer hom los, het hy verskrik 48.5. (…), half grond toe geval, en op ’n tak daar naby gaan sit. Hy was uitasem, maar hy het my broer 48.6. (…) dopgehou.
49. Watter dag van die week het die kraai teruggekom?

50. Die broer het nooit weer die hok toegemaak nie.
50.1. Sê of die bogenoemde stelling waar of onwaar is. (1)

50.2. Gee ‘n rede vir jou antwoord in 50.1. (1)
Antwoorde:

1. Hy het geskop en gepik en teen die draad met sy vlerke geklap. (2)
2. Hy het die kraai opgetel en is lief vir die kraai en hy versorg hom goed. (2)
3. Die verteller / Sy broer. (1)
4. Die broer moet besluit want dit is sy kraai maar as die kraai kon besluit sou hy vry wou gewees het. (2)
5.1. My broer.

5.2. Die kraai.

5.3. Papegaai.

5.4. Vossie.

5.5. Die familie. (5)
6.1. Op die stoep. (1)

6.2. Aan die tafel. (1)
7.1. Waar. (1)

7.2. Die kraai het gepik, geskop en geblaas en teen die draad met sy vlerke geklap. (1)
8. A. (1)
9. C. (1)
10. B. (1)
11. Salf. (1)
12. Woensdagoggend. (1)
12.1. Saans / in die aand. (1)
12.2. Bedags / deur die dag. (1)
13. C. (1)
14. B. (1)
15. Hy het salf aan die kraai se seerplekke probeer sit en hy het die kraai teen sy wang probeer druk. (2)
16. Jy kan nie net iets vat wat ‘n vrye wil het nie. Dit moet vrywilliglik gebeur. / Moenie probeer om ‘n wilde dier toe of op te sluit nie./ As jy wil weet of iets aan jou behoort, laat dit vry, as dit terugkom is dit joune as dit nie terugkom nie was dit nooit joune nie. (2)

17. Hy was jonk, half verkluim en sy een vlerk was beseer. (3)

18. Die kraai is ongelukkig in die hok en hy maak homself seer. (2)

19. Hy was lief vir die kraai en hy het hom goed versorg. (2)

20. Hy het verwoed gelag. (1)
21. Almal het papegaaie en ‘n papegaai bly net omdat hy nie van beter weet nie. (2)

22. Hy het hom herken aan sy stywe stappie. (1)

23. Die broer het nie weer die hok se hekkie toegemaak nie. / Die hok het oopgestaan. / Die kraai kon kom en gaan soos hy wou. (1)

24. Hy het hom een oggend na die reën in die veld opgetel. (1)

25. Oorskiethout en stukkies draad. (1)

26. Hy het in die aand verword gelag. (1)

27. Hy was lief vir die kraai en hy het hom goed versorg. (2)

28. ‘n Papegaai. (1)

29. Salf. (1)

30. Aan sy (mank) stappie. (1)

31. In die veld. (1)

32. Brood. (1)

33. Oorskiethout en stukkies draad. (1)

34. D. (1)

35. Hy het hom gevoer. Hy het vir hom kos gegee. / Hy het salf op sy stukkende plekke probeer sit. / Hy het hom teen sy wang probeer druk. (Enige twee) (2)

36.1. Vossie. (1)

36.2. Die kraai. (1)

36.3. Simon. (1)

37. In die veld. (1)

38. Drie (3) dae. (1)

39. B. (1)

40. Om die kraai vry te laat / te laat gaan. (1)

41.1. Onwaar.

41.2. Die broer was lief vir die kraai (maar die kraai het hom gehaat). (1)

42.1. Onwaar. (1)

42.2. Na twee weke was die kraai gesond en kwaaier as ooit. (1)

43. Hy het salf op sy stukkende plekke probeer sit en hy het hom teen sy wang probeer druk. (2)

44. C. (1)

45. ‘n Papegaai. (1)

46. B. (1)

47. Sondag. (1)

48.1. opgestaan (1)

48.2. dophou (1)

48.3. uithaal (1)

48.4. gepik (1)

48.5. weggefladder (1)

48.6. wantrouig (1)

49. Woensdag. (1)

50.1. Waar. (1)

50.2. Hy het die hekkie / die hok oopgelos. (1)

